ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ   24-Ի ԹԻՎ 1448-Ա ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
 ՀՀ կառավարության որոշման նախագծի հիմնավորում

	1
	Անհրաժեշտությունը

	
	Նախագծի մշակման անհրաժեշտությունն առաջացրել է այն հանգամանքը, որ ՀՀ կառավարության 2023 թվականի օգոստոսի 24-ի թիվ 1448-Ա որոշմամբ հաստատված հավելվածներում վաճառքի ենթակա գույքի կազմում առկա է մեծ քանակի պակասորդ գույք, որի մասով հարուցված են քրեական գործեր։ 

	2
	 Ընթացիկ իրավիճակը և խնդիրները

	
	Ընկերության 100% պետական սեփականություն հադիսացող բաժնետոմսերի կառավարման լիազորությունները վերապահված են ՀՀ տարածքային կառավարման և ենթակառուցվածքների նախարարությանը։
ՀՀ կառավարության 24.08.2023թ. թիվ 1448-Ա որոշման համաձայն՝ վաճառքի ենթակա գույքը Պետական գույքի կառավարման կոմիտեին (այսուհետ՝ Կոմիտե) հանձնելու նպատակով ստեղծված գույքի հանձնման-ընդունման հանձնաժողովն իրականացրել է ուսումնասիրություն։ Արդյունքում պարզվել է, որ ընդունվող գույքը տեղակայված է 60 հեկտար տարածքի վրա, բաղկացած է բազմաթիվ շինություններից, այդ թվում հիմնական ջերմաէլեկտրաբլոկներից, որոնց մոտ 320 մետր երկարությամբ  կոմունիկացիաները գտնվում են 21 մետր բարձրության  վրա և 3 մետր նկուղային տարածքներում։ Նշված բլոկները գտնվում են վթարային վիճակում, փլուզումների բարձր հավանականությամբ։ Շինության զգալի մասը ժապավեններով առանձնացված է հնարավոր դժբախտ պատահարներից խուսափելու համար։ Արդյունքում հնարավոր չի եղել նույնականացնել գույքը գույքի անվանումների, մոդելների, դասակարգման համեմատության  անհնարինության Որոշման հավելվածով հաստատված ցանկի հետ, ցանկում նշված գույքի հիմնական մասն իրենցից ներկայացնում են դետալներ և սարքավորումներ, որոնք ներկառուցված են որոշակի համակարգերում, վերջիններս ապամոնտաժված չեն, ունեն բարդ կառուցվածք, ուստի որպես գույքային միավորներ չափելի չեն: Բացի դրանից նշված գույքը տեղակայված է չափման կամ հաշվելու համար անմատչելի տեղանքում՝ գետնի մակարդակից բավականին բարձր կամ կիսաքանդ ստորգետնյա տարածքներում, 

Ըստ Ընկերության աշխատակիցների բնութագրման՝ փակ պահեստներում պահեստավորված գույքը հիմնականում խոտանման ենթակա և ցածրարժեք ապրանքներ են, իսկ ավելի բարձրարժեք գույքը հիմնականում գտնվում է բաց տարածքում, որի կապարակնքումն անհնար է:

 Ելնելով Գույքի ծավալներից և առանձնահատկություններից, նույնականացման, համեմատման, հաշվելու, չափելու, կշռելու, տեղաշարժելու, կապարակնքելու հնարավորության բացակայությունից, հանձնաժողովը եզրակացնում է, որ սահմանված կարգով գույքի փաստացի հանձնում-ընդունում իրականացնելը անհնար է։
Միաժամանակ «Երևանի ջերմաէլեկտրակենտրոն» ՓԲԸ-ում (այսուհետ՝ Ընկերություն) իրականացվել է նոր գույքագրում և արդյունքները ներկայացվել են Կոմիտե։ Գույքագրման արդյունքներով հայտնաբերվել է 156 անվանում շարժական (արտադրատնտեսական) գույքի և պաշարների պակասորդ, որի արժեքը կազմում է շուրջ 36,111,377.6 դրամ, 7 անվանում օգտագործված պաշարների պակասորդ, որի արժեքը կազմում է 19,000.0 դրամ և 129 անվանում շարժական (արտադրատնտեսական) գույքի բաղկացուցիչ մասերի պակասորդներ, որոնց արժեքը ներառված են հիմնական միջոցի ընդհանուր՝ 960,418,762.38 դրամ արժեքի մեջ։
Հաշվի առնելով վերը նշվածը և այն, որ ՀՀ կառավարության որոշման նախագիծը շրջանառելու ժամանակ Ընկերությունը հնարավորություն չի ունեցել տրամադրել պակասորդ գույքի կազմը և որոշման հավելվածում վաճառքի ենթակա գույքի կազմում ներառված են եղել նաև պակասորդ հանդիսացող գույքը՝ նախագծով առաջարկվում է ուժը կորցրած ճանաչել ՀՀ կառավարության 2023 թվականի օգոստոսի 24-ի թիվ 1448-Ա որոշումը։

	3
	Տվյալ բնագավառում իրականացվող քաղաքականությունը 

	
	Պետական սեփականություն հանդիսացող գույքի կառավարման արդյունավետության բարձրացման քաղաքականությունից։

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	Նախագծի ընդունումը պետական բյուջեյում կամ տեղական ինքնակառավարման մարմինների բյուջեների վրա ազդեցություն չունի։

	2
	 Կարգավորման նպատակը և բնույթը 

	
	Պետական գույքի արդյունավետ կառավարում

	3
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

	4
	Ակնկալվող արդյունքը

	
	Նախագծի ընդունումը պետական բյուջեի մուտքերի ավելացում չի նախատեսում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	



